
MULTICULTURAL HIV
ZHEPATITIS SERVICE

A statewide service hosted by
Sydney Local Health District

ការចេញផ្សាយព័ត៌មានជាសាធារណះ
ថ្ងៃទី ២៤ ខែ មីនា ឆ្នាំ ២០១៦
រួមគ្នាបំបាត់ជំងឺរបេង ទិវាពិភពលោកជំងឺរបេងឆ្នាំ ២០១៥

10 MILLION

POSITIVE ACTION TOGETHER CAN SAVE
MILLIONS OF LIVES FROM TB BY 2030

visit www.mhahs.org.au




​យើងអាចបំបាត់ជំងឺរបេងបាននៅក្នុងឆាកជីវិតនេះប្រសិនបើយើងទាំងអស់គ្នារួមសហការគ្នាពីគ្រប់ផ្នែកនៃសង្គម ដោយរួមទាំងសហគមន៍អន់ថយ នេះបើយោងតាមទិវាពិភពលោកជំងឺរបេងប្រចាំឆ្នាំនេះ ។ យុទ្ធនាការជំងឺរបេងប្រចាំឆ្នាំនេះ ដែលត្រូវនឹងថ្ងៃទី ២៤ ខែ មីនា គឺមានគោលដៅបង្កើនការយល់ដឹង​ជុំវិញពិភពលោកអំពីជំងឺរបេង ដោយជំរុញយ៉ាងសកម្មជាដៃគូនឹងគ្នា ដើម្បីអោយប្រជាជនដែលងាយនឹងរងគ្រោះអាចមានលទ្ធភាពទទួលបានសេវាសុខភាពរឹតតែងាយស្រួល ។
ការរួមដៃពីសហគមន៍ក្រីក្រគឺចាំបាច់ណាស់ដើម្បីបំបាត់ជំងឺរបេង នេះបើយោងតាម អ្នកស្រី Barbara Luisi ប្រធានគ្រប់គ្រង MHAHS ។
អ្នកស្រី Barbara Luisi បាននិយាយថា “វាជាការចំបងដែលយើងត្រូវធ្វើការ ការពារសហគមន៍ក្រីក្រ ផ្តល់ដល់ពួកគេនូវសេវាគាំពារសុខភាព និងរួមបញ្ចូលពួកគេជាដៃគូសកម្មក្នុងការប្រយុទ្ធប្រឆាំងនឹងជំងឺរបេង” ។
ប្រយុទ្ធនឹងជំងឺរបេងគឺមានផលវិជ្ជមានដោយផ្ទាល់ទៅលើការប្រឹងប្រែងប្រយុទ្ធនឹងជំងឺអេដស៏ ។ ជំងឺរបេងជាទូទៅជាជំងឺឆ្លងដោយចៃដន្យដំបូងបំផុតដែលឆ្លងដោយអ្នកដែលមិនដឹងថាខ្លួនមានផ្ទុកជំងឺអេដស៏ ។ ហេតុដូច្នេះហើយ ការធ្វើអោយរឹតតែមានប្រសិទ្ធភាពនៃការពិនិត្យរោគសញ្ញា ការព្យាបាល និងសុខុមាលភាព នៃអ្នកជំងឺរបេងដែលមានប្រភពមកពីសហគមន៍ដែលងាយរងគ្រោះគឺនឹងជួយធ្វើអោយប្រសើរឡើងនូវសុខមាលភាពនៃអ្នកដែលមានជំងឺអេដស៏ នេះបើយោងតាម អ្នកស្រី Luisi ។
អង្គការសុខភាពពិភពលោក (WHO) ប៉ាន់ប្រមាណថាមួយភាគបីនៃ ៩លានករណីថ្មីនៃជំងឺរបេងរៀងរាល់ឆ្នាំ គឺមិន បានទទួលការព្យាបាលដោយប្រព័ន្ធសេវាសុខភាពសាធារណះទេ ។ ហើយប្រហែលជា ១ លាននាក់ក្នុងចំណោមនោះគឺជាអ្នកដែលមានជំងឺអេដស៏ ។
អ្នកដែលមានជំងឺអេដស៏ មានឱកាសឆ្លងជំងឺរបេងច្រើនជាង ២០ ដងលើសអ្នកដែលមិនមានជំងឺអេដស៏ ។
ប្រទេសអូស្ត្រាលីមានអត្រាឆ្លងនៃជំងឺរបេងដ៏ទាបបំផុតមួយក្នុងលោក នេះភាគច្រើនដោយសារកម្មវិធីពិនិត្យសុខភាពអន្តោប្រវេសដ៍មានប្រសិទ្ធិភាព និងសេវាសុខភាពឯកទេសសំរាប់តែការពារនិងគ្រប់គ្រងជំងឺរបេង ។ ទោះបីជាយ៉ាងនេះក៏ដោយ អ្នកដែលរស់នៅក្នុងប្រទេសអូស្ត្រាលីដែលមានដើមកំណើតនៅប្រទេសដែលមានជំងឺរបេងរាលដាលខ្លាំង អាចនឹងមានឱកាសឈឺជំងឺរបេងច្រើន ។
អ្នកអន្តោប្រវេសដែលមានប្រភពមកពីតំបន់ដែលមានអត្រាឆ្លងជំងឺរបេងខ្ពស់ ដូចជាអាស៊ី​អា​គ្នេ​យ៏ អាចនឹងមានឱកាសខ្ពស់ឈឺជំងឺរបេង ជាពិសេសក្នុងរយះពេល ២ ទៅ ៣ ឆ្នាំបន្ទាប់ពីមកដល់ប្រទេសអូស្ត្រាលី ។ ជំងឺរបេងជាទូទៅទាក់ទងនឹងបរិយាកាសរស់នៅដែលមិនល្អ ប៉ុន្តែអ្នកណាក៏ដោយអោយតែធ្លាប់រស់នៅ រឺធ្វើការនៅប្រទេសដែលមានអត្រាឆ្លងជំងឺរបេងខ្ពស់ គឺមានអោកាសកើតជំងឺរបេងនៅពេលអនាគត ។ 
“អ្នកដែលមានដើមកំណើតនៅបរទេស ហើយមាននូវរោគសញ្ញាជំងឺរបេង អាចនឹងមិនដឹងថាគួរទៅរកឱវាទ រឺជំនួយពីទីណាបាន ។ សហគមន៍របស់យើងត្រូវការដឹងជាចាំបាច់ថា ជំងឺរបេងគឺអាចព្យាបាលបាន ហើយនៅជុំវិញប្រទេសអូស្ត្រាលី មានសេវាសុខភាពជំងឺរបេង រួមមានដូចជា ការធ្វើតេស្ត ការព្យាបាល និង សេវាសុខភាព ដែលមានភាពសំងាត់ និងមិនគិតថ្លៃ ជូនដល់អ្នកគ្រប់គ្នានៅក្នុងសហគមន៍ដែលមានរោគសញ្ញាជំងឺរបេង ដោយរួមទាំងអ្នកដែលមិនមាន Medicare” នេះបើយោងតាម វេជ្ជបណ្ឌិត Vicky Sheppeard នាយកប្រតិបត្តិការ Communicable Diseases Branch, ក្រសួងសុខាពិបាល រដ្ធញូវសោធន៍វែល ។
អង្គការសុខភាពពិភពលោក និង ក្រសួងសុខាពិបាល រដ្ធញូវសោធន៍វែល ផ្តល់អនុសាសន៍ ដល់អ្នកដែលមានជំងឺរបេង គួរធ្វើតេស្តរកជំងឺអេដស៏ ហើយអ្នកដែលមានជំងឺអេដស៏គួរធ្វើតេស្តរកជំងឺរបេងផងដែរ ។
ព័ត៌មានស្តីអំពីជំងឺរបេង និងអាស័យដ្ធានរបស់គ្លីនិកពេទ្យរបេងក្នុងរដ្ធញូវសោធន៍វែល ដែលមានជាច្រើនភាសាគឺអាចរកបាននៅគេហទំព័រ http://www.health.nsw.gov.au/Infectious/tuberculosis/Pages/default.aspx ហើយនិងព័ត៌មានស្តីអំពីជំងឺអេដស៏ និងគ្លីនិកសុខភាពផ្លូវភេទ ក្នុងរដ្ធញូវសោធន៍វែល ដែលមានជាច្រើនភាសាគឺអាចគឺអាចរកបាននៅ   គេហទំព័រ www.mhahs.org.au ។

សំរាប់បទសម្ភាសន៍នានា សូមទាក់ទងមក Sonam តាមរយះលេខទូរស័ព្ទ 9515 1241 ។

